
Akrurakritam 2 Shri Krishna Stotram

અક્રૂરકૃતં ૨ શ્રીકૃષ્ણસ્તોત્રમ્

અક્રૂર ઉવાચ ।
તતો વિજ્ઞાતસદ્ભાવઃ સ તુ દાનપતિસ્તથા ।
તુષ્ટાવ સર્વવિજ્ઞાનમયમચ્યુતમીશ્વરમ્॥ ૫-૧૮-૪૭॥
સન્માત્રરૂપિણેઽચિન્ત્યમહિમ્ને પરમાત્મને ।
વ્યાપિને નૈકરૂપૈકસ્વરૂપાય નમો નમઃ॥ ૫-૧૮-૪૮॥
સત્ત્વરૂપાય તેઽચિન્ત્ય! હવિર્ભૂતાય તે નમઃ ।
નમોઽવિજ્ઞાતપારાય પરાય પ્રકૃતેઃ પ્રભો॥ ૫-૧૮-૪૯॥
ભૂતાત્મા ચેન્દ્રિયાત્મા ચ પ્રધાનાત્મા તથા ભવાન્ ।
આત્મા ચ પરમાત્મા ચ ત્વમેકઃ પઞ્ચધા સ્થિતઃ॥ ૫-૧૮-૫૦॥
પ્રસીદ સર્વસર્વાત્મન્ ક્ષરાક્ષરમયેશ્વર ।
બ્રહ્મ-વિષ્ણુ-શિવાખ્યાભિઃ કલ્પનાભિરુદીરિતઃ॥ ૫-૧૮-૫૧॥
અનાખ્યેયખરૂપાત્મન્! અનાખ્યેયપ્રયોજન ।
અનાખ્યેયાભિધાનં ત્વાં નતોઽસ્મિ પરમેશ્વર॥ ૫-૧૮-૫૨॥
ન યત્ર નાથ! વિદ્યન્તે નામજાત્યાદિકલ્પનાઃ ।
તદ્બ્રહ્મ પરમં નિત્યમવિકારિ ભવાનજઃ॥ ૫-૧૮-૫૩॥
ન કલ્પનામૃતેઽર્થસ્ય સર્વસ્યાધિગમો યતઃ ।
તતઃ કૃષ્ણાચ્યુતાનન્તવિષ્ણુસંજ્ઞાભિરીડ્યસે॥ ૫-૧૮-૫૪॥
સર્વાર્થસ્ત્વમજ! વિકલ્પનાભિરેતૈર્વાદ્યૈર્જગદખિલં ત્વમેવ વિશ્વમ્ ।
વિશ્વાત્મંસ્ત્વમિતિ વિકારભાવહીનઃ સર્વસ્મિન્ ન હિ ભવતોઽસ્તિ॥ ૫-૧૮-૫૫॥
કિઞ્ચિદન્યત્ત્વં બ્રહ્મા પશુપતિરર્યમા વિધાતા
ધાતા ત્વં ત્રિદશપતિઃ સમીરણોઽગ્નિઃ તોયેશો ધનપતિ-
રન્તકસ્ત્વમેકો ભિન્નાર્થૈર્જગદપિ પાસિ શક્તિભેદૈઃ॥ ૫-૧૮-૫૬॥

વિશ્વં ભવાન્ સૃજતિ સૂર્યગભસ્તિરૂપો
વિશ્વઞ્ચ તે ગુણમયોઽયમજ! પ્રપઞ્ચઃ ।
રૂપં પરં સદિતિવાચકમક્ષરં ય-
જ્જ્ઞાનાત્મને સદસતે પ્રણાતોઽસ્મિ તસ્મૈ॥ ૫-૧૮-૫૭॥
ઓઁનમો વાસુદેવાય નમઃ સઙ્કર્ષણાય તે ।
પ્રદ્યુમ્નાય નમસ્તુભ્યમનિરુદ્ધાય તે નમઃ॥ ૫-૧૮-૫૮॥
ઇતિ વિષ્ણુપુરાણે પઞ્ચમભાગે અષ્ટાદશાધ્યાયાન્તર્ગતં

અક્રૂરકૃતં શ્રીકૃષ્ણસ્તોત્રં સમાપ્તમ્ ।
વિષ્ણુપુરાણ । અધ્યાય ૫/૧૮/૪૮-૫૮॥

